
0.0.1 mahāpadesadesanāsuttaṃ

1. ekaṃ samayaṃbhagavā bhoganagare viharati ānan-

dacetiye. tatra kho bhagavā bhikkhu āmantesi bhik-

khavoti. bhadanteti te bhikkhu bhagavato paccasso-

suṃ. bhagavā etadavoca:

2. cattārome bhikkhavemahāpadese desessāmi. taṃ

suṇātha sādhukaṃmanasi karotha bhāsissāmīti. evaṃ

bhanteti kho te bhikkhu bhagavato paccassosuṃ. bha-

gavā etadavoca: katame ca bhikkhave cattāro mahā-

padesā?

3. idha bhikkhave bhikkhu evaṃ vadeyya: "sammu-

khā metaṃ āvuso bhagavato sutaṃ sammukhā paṭig-

gahītaṃ ayaṃ dhammo ayaṃ vinayo idaṃ satthusā-

sana" nti. tassa bhikkhave bhikkhuno bhāsitaṃ neva

abhinanditabbaṃ. na paṭikkositabbaṃ. anabhinandi-

tvā appaṭikkositvā tāni padabyañjanāni sādhukaṃ ug-

gahetvā sutte otāretabbāni. vinaye sandassetabbāni

tāni ce sutte otāriyamānāni vinaye sandassiyamānāni

na ceva sutte otaranti na vinaye sandissanti, niṭṭha-

mettha gantabbaṃ: addhā idaṃ na ceva tassa bhaga-

vato vacanaṃ arahato sammāsambuddhassa. imassa

ca bhikkhuno duggahītanti iti idaṃ bhikkhave chaḍ-

ḍheyyātha.

4. idha pana bhikkhave bhikkhu evaṃ vadeyya: "sam-

mukhā metaṃ āvuso bhagavato sutaṃ sammukhā pa-

ṭiggahītaṃ ayaṃ dhammo ayaṃ vinayo idaṃ satthusā-

sana" nti. tassa bhikkhave bhikkhuno bhāsitaṃ neva

abhinanditabbaṃ na paṭikkositabbaṃ. anabhinandi-

tvā appaṭikkositvā tāni padabyañjanāni sādhukaṃ ug-

gahetvā sutte otāretabbāni. vinaye sandassetabbāni.

tāni ce sutte otāriyamānāni vinaye sandassiyamānāni

ceva sutte otaranti vinaye ca sandissanti, niṭṭhamet-

tha gantabbaṃ: addhā idaṃ tassa bhagavato vaca-

naṃ arahato sammāsambuddhassa. imassa ca bhik-

khuno suggahītanti. imaṃ bhikkhave paṭhamaṃ ma-

hāpadesaṃ dhāreyyātha.

5. idha pana bhikkhave bhikkhu evaṃ vadeyya: "amu-

kasmiṃ nāma āvāse saṅgho viharati sathero sapāmok-

kho. tassa me saṅghassa sammukhā sutaṃ sammu-

khā paṭiggahītaṃ ayaṃ dhammo ayaṃ vinayo idaṃ

satthusāsana" nti. tassa bhikkhave bhikkhuno bhāsi-

taṃ neva abhinanditabbaṃ. na paṭikkositabbaṃ. ana-

bhinanditvā appaṭikkositvā tāni padabyañjanāni. sā-

dhukaṃ uggahetvā sutte otāretabbāni. vinaye san-

dassetabbāni. tāni ce sutte otāriyamānāni vinaye san-

dassiyamānāni na ceva sutte otaranti, na vinaye san-

dissanti, niṭṭhamettha gantabbaṃ: addhā idaṃ na ceva

tassa bhagavato vacanaṃ arahato sammāsambuddhassa

tassa ca saṅghassa duggahītanti. iti hidaṃ1. bhik-

khave chaḍḍheyyātha.

6. idha pana bhikkhave bhikkhu evaṃ vadeyya: "amu-

kasmiṃ nāma āvāse saṅgho viharati sathero sapāmok-

kho. tassa me saṅghassa sammukhā sutaṃ sammu-

khā paṭiggahītaṃ ayaṃ dhammo ayaṃ vinayo idaṃ

satthusāsananti". tassa bhikkhave bhikkhuno bhāsi-

taṃ neva abhinanditabbaṃ. na paṭikkositabbaṃ. ana-

bhinanditvā appaṭikkositvā tāni padabyañjanāni sādhu-

kaṃ uggahetvā sutte otāretabbāni. vinaye sandasse-

tabbāni. tāni ce sutte otāriyamānāni vinaye sandassi-

yamānāni sutte ceva otaranti, vinaye ca sandissanti,

niṭṭhamettha gantabbaṃ: addhā idaṃ tassa bhaga-

vato vacanaṃ arahato sammāsambuddhassa. tassa

ca saṅghassa suggahītanti. idaṃ bhikkhave dutiyaṃ

mahāpadesaṃ dhāreyyātha.

7. idha pana bhikkhave bhikkhu evaṃ vadeyya: "amu-

kasmiṃ nāma āvāse sambahulā therā bhikkhū viha-

ranti bahussutā āgatāgamā dhammadharā vinayadharā

mātikādharā. tesaṃ me therānaṃ sammukhā sutaṃ

sammukhā paṭiggahītaṃ ayaṃ dhammo ayaṃ vinayo

idaṃ satthusāsana" nti. tassa bhikkhave bhikkhuno

bhāsitaṃ neva abhinanditabbaṃ. na paṭikkositabbaṃ.

anabhinanditvā appaṭikkositvā tāni padabyañjanāni sā-

dhukaṃ uggahetvā sutte otāretabbāni. vinaye san-

dassetabbāni. tāni ce sutte otāriyamānāni vinaye san-

dassiyamānāni na ceva sutte otaranti, na vinaye san-

dissanti, niṭṭhamettha gantabbaṃ: addhā idaṃ na ceva

tassa bhagavato vacanaṃ arahato sammāsambuddhassa.

tesañca therānaṃ duggahītanti. iti hidaṃ bhikkhave

chaḍḍheyyātha.

8. idha pana bhikkhave bhikkhu evaṃ vadeyya: "amu-

kasmiṃ nāma āvāse sambahulā therā bhikkhu viha-

ranti bahussutā āgatāgamā dhammadharā vinayadharā

mātikādharā tesaṃ. me therānaṃ sammukhā sutaṃ

sammukhā paṭiggahītaṃ ayaṃ dhammo ayaṃ vinayo

idaṃ satthusāsana" nti. tassa bhikkhave bhikkhuno

bhāsitaṃ neva abhinanditabbaṃ na paṭikkositabbaṃ.

anabhinanditvā appaṭikkositvā tāni padabyañjanāni sā-

dhukaṃ uggahetvā sutte otāretabbāni. vinaye san-

dassetabbāni. tāni ce sutte otāriyamānāni vinaye san-

dassiyamānāni sutte ceva otaranti, vinaye ca sandis-

santi, niṭṭhamettha gantabbaṃ: 'addhā idaṃ tassa bha-

gavato vacanaṃ arahato sammāsambuddhassa. te-

sañca therānaṃ suggahīta' nti. idaṃ bhikkhave tati-

yaṃ mahāpadesaṃ dhāreyyātha.

9. idha pana bhikkhave bhikkhu evaṃ vadeyya: "amu-

kasmiṃ nāma āvāse eko thero bhikkhu viharati bahus-

suto āgatāgamo dhammadharo vinayadharo mātikā-

dharo. tassa me therassa sammukhā sutaṃ sammu-

khā paṭiggahītaṃ ayaṃ dhammo ayaṃ vinayo idaṃ

satthusāsana" nti. tassa bhikkhave bhikkhuno bhāsi-

taṃ neva abhinanditabbaṃ. na paṭikkositabbaṃ. ana-

bhinanditvā appaṭikkositvā tāni padabyañjanāni sādhu-

kaṃ uggahetvā sutte otāretabbāni. vinaye sandasse-

tabbāni. tāni ce sutte otāriyamānāni vinaye sandas-

siyamānāni na ceva sutte otaranti, na vinaye sandis-

santi, niṭṭhamettha gantabbaṃ: 'addhā idaṃ na ceva

tassa bhagavato vacanaṃ arahato sammāsambuddhassa.

tassa ca therassa duggahīta' nti. iti hidaṃ bhikkhave

chaḍḍheyyātha.

10. idha pana bhikkhave bhikkhu evaṃ vadeyya: "amu-

kasmiṃ nāma āvāse eko thero bhikkhu viharati bahus-

suto āgatāgamo dhammadharo vinayadharo mātikā-

dharo. tassa me therassa sammukhā sutaṃ sammu-

khā paṭiggahītaṃ ayaṃ dhammo ayaṃ vinayo idaṃ

satthusāsana" nti. tassa bhikkhave bhikkhuno bhāsi-

taṃ neva abhinanditabbaṃ. na paṭikkositabbaṃ ana-

bhinanditvā appaṭikkositvā tāni padabyañjanāni sādhu-

kaṃ uggahetvā sutte otāretabbāni. vinaye sandasse-

tabbāni tāni ce sutte otāriyamānāni vinaye sandassi-

yamānāni sutte ceva otaranti, vinaye ca sandissanti,

niṭṭhamettha gantabbaṃ: "addhā idaṃ tassa bhaga-

vato vacanaṃ arahato sammāsambuddhassa, tassa ca

therassa sugahīta" nti. idaṃ bhikkhave catutthaṃma-

hāpadesaṃ dhāreyyātha.

11. ime kho bhikkhave cattāro mahāpadesāti.

